«lpuinaren ordua»
izeneko atalari emango
zaio bukaera gaur arra-
tsaldean. Lamiak taldeak
ipuin bat aurkeztuko du
euskaraz 9 urte bitarteko
haurrentzat: «Ilehori eta
hiru hartzak». 17.30etan
Larrotxenen egingo duten
saioa hilabete hauetako
hirugarrena izango da eta
oraingoz, azkena.

Zientzia Paranor-
malen VIII. astea
0s0 arrakastatsua izan da.
Hitzaldi bakoitzean 300
pertsona inguruk hartu
dute parte. Kataluinia,
Argentina eta Alemaniako
adituak izan ditugu gure
artean, parapsikologia,
hipnosia eta antzeko gaiei
buruz mintzatzeko. Au-
zoko jendeak eskatuta sor-
tu zen duela zortzi urte
aste hau eta datozen ur-
teetan ere mantentzeko
asmoa dago.

Santuv Guztien parro-
kiak urteko diru laguntza
bereziaren eskaera egiten
die auzotar guztiei. Jakina
den bezala parrokia honek
bi eliza ditu bata Baso
Txiki pasealekuan eta
bestea Baratzategin. Bi
eliz hauek berriak dira eta
mailegu baten menpe
daude. Eskaera, zor eta
behar horiek asetzeko
egiten da. Parte hartu
nahi duena, elizetatik pasa
daiteke edota aurrezki
kutxaren kontu ko-
rrontean bere aportazioa
utzi.

Merkatu txikia, salmenta handiak
Urtean bitan egiten dute Maria Auxiliadora parrokiakoek merkatu txikia delakoa. Bertan,
dendek dohainik emandako arropa, tresna eta bestelakoak salgai jartzen dituzte prezio
merketan. Dirua, udako kanpaldiak finantziatzeko erabiltzen dute. Aurten oso ondo saldu
dela aitortu dute, aste bukaeretan hereziki. 400 edo 500 mila pezeta jasoko dituzte
salmenta hauetatik. Aurpegi alaia azaldu zuten bertako saltzaileek kamararen aurrean.

Zorionak!

Mendizaleen astea

endi-Zaleak elkar-
l i l teak 1V. Mendi
Astea antolatu du. Hilaren
27iik, astelehena, abendua-
ren 3ra bitartean mendia
eta berekin erlazionatutako
gaiak izango dira protago-
nista nagusiak.

Astelehenetik ostiralera,
20.00etatik aurrera, Herre-
rako Auzategian mendizale
eta aditu garrantzitsuak
ikusi eta entzuteko aukera
izango dugu.

Astelehenean, «Euska-
di-Txina» izenburupean,
Ina Rufok, Txingu Arrie-
tak, Joaquin Maizak, Ifaki
Arrietak eta Patxi Lasartek

duela urte batzuk, ekialde-
ra txirrindaz egin zuten
bidaia kontatuko dute
15.000 kilometrotan zehar
bizi izandakoak azalduz.

Asteartean, azaroak
28, Felipe Uriartek Bagi-
rathi III mendian eginda-
ko diapositiba emanaldia
eskainiko du. Asteazkene-
an, mendi elkarteko par-
taideek egindako lanak
ikusi ahal izango ditugu:
Javier Mendizabal eta Jose
Ramon Fernandezek Piri-
neo eta Alpes inguruko
paisaien berri emango
digute.

India-Himalaya aldera

joango gara ostegunean,
Kun Mendira hain zuzen,
Lete eta Elosegiren eskutik.

Azkenik, ostiralean,
hilak 1, Nekane Intxausti
geografo-fisikoak Chamo-
nix inguruan dauden gla-
ziareez emango du hitzal-
dia.

Asteari bukaera emate-
ko, igandcan, Urbasa
inguruko Urederra mendi-
ra antolatu du ibilaldia
Mendi-Zaleak elkarteak.
Astean zehar ikusi eta ika-
sitakoa praktikan jartzeko
aukera ederra.

